
NPLD SUMMER UNIVERSITY ospitade a Udin

Ai 13 e ai 14 di Setembar dal 2018 Udin al sara la capital des politichis linguistichis europeanis. La
sinergjie jenfri Agjenzie Regjonal pe Lenghe Furlane e il Network to promote linguistic diversity,
cun di fat, e puartara in citat il prin incuintri de Summer University, il gnif progjet targat NPLD.

«E sara une oportunitat uniche pe nestre Regjon — al spieghe il diretér de ARLeF, William Cisilino
— par vie che o screarin propit achi di n6é la Summer University che NPLD al a decid(t di invia
tacant cun chest an. O ospitarin in Frill i docents plui impuartants e i esperts a nivel mondial su lis
politichis linguistichis».

L’event formatif al &€ indregat ai components dal Network, che a rapresentin cuasi vincj guviers
regjonai e statai europeans li che a son presintis minorancis linguistichis. La iniziative e a vt il
patrocini impuartant e il finanziament de Fondazion Coppieters di Bruxelles, specializade in
federalisim e politichis linguistichis, e e viodara la partecipazion di rapresentants dal Consei de
Europe e de Comission europeane.

| components dal Network a varan maniere di cognossi Udin e il Fridl intai 16r diviers aspiets, ancje
chel enogastronomic: I'event, cun di fat, si davuelzara intai stes dis di Friuli Doc, vetrine principal
des ecelencis agroalimentars de nestre regjon.

Udine, ai 11 di Jugn dal 2018

